
Na osnovu člana 13. Zakona o principima lokalne samouprave u Federaciji Bosne i Hercegovine 

("Službene novine Federacije BiH", br. 49/06 i 51/09), člana 19. alineja 4. Statuta Općine Novo Sarajevo 

("Službene novine Kantona Sarajevo", broj 5/20 - Prečišćeni tekst i 20/20 - ispravka), člana 4. stav 2. 

alineja 1. Odluke o uslovima, načinu, kriterijima i iznosu sredstava jednokratne novčane pomoći licima 

i domaćinstvima sa područja općine Novo Sarajevo („Službene novine Kantona Sarajevo“ br. 13/15 i 

15/18), člana 16. stav 1. alineja 2. Odluke o izvršavanju Budžeta Općine Novo Sarajevo („Službene 

novine Kantona Sarajevo“ br. 2/20 i 22/20),  i Zaključka Općinskog vijeća Novo Sarajevo broj: 02OV-

11-7719/20 od 08.10.2020. godine, Općinski načelnik, raspisuje 

JAVNI POZIV 

ZA SUBVENCIONIRANJE TROŠKOVA KUPOVINE ŠKOLSKIH UDŽBENIKA ZA 

UČENIKE OSNOVNIH  ŠKOLA SA ŠKOLSKIH PODRUČJA OPĆINE NOVO SARAJEVO 

PUTEM JEDNOKRATNE NOVČANE POMOĆI 

 

I PREDMET JAVNOG POZIVA 

Općina Novo Sarajevo poziva roditelje/staratelje učenika, koji pohađaju osnovne škole sa školskih 

područja Općine Novo Sarajevo, sa mjestom prebivališta na području Općine Novo Sarajevo, a 

čija ukupna primanja u domaćinstvu ne prelaze iznos sindikalne potrošačke korpe koju je 

izračunao Savez samostalnih sindikata Bosne i Hercegovine za mjesec august 2020. godine, 

proporcionalno prema broju članova domaćinstva, da podnesu prijavu za subvencioniranje troškova 

nabavke udžbenika za školsku 2020/21 godinu putem jednokratne novčane pomoći.  

 

II KRITERIJI 

Kriteriji za dodjelu subvencije korisnicima su: 

1. da roditelj/i, odnosno staratelj/i, imaju prebivalište na području Općine Novo Sarajevo, 

2. da dijete/djeca pohađaju osnovne škole sa školskih područja Općine Novo Sarajevo, 

3. da ukupna primanja u domaćinstvu ne prelaze iznos sindikalne potrošačke korpe koju je izračunao 

Savez samostalnih sindikata Bosne i Hercegovine za mjesec august 2020. godine, proporcionalno 

prema broju članova domaćinstva (ukupna potrošačka korpa iznosi 2053,68 KM što iznosi 513,42 

KM po članu domaćinstva). 

 

III POTREBNA DOKUMENTACIJA 

1. Zahtjev – prijava na javni poziv sa izjavom (preuzima se sa web stranice Općine Novo Sarajevo 

https://novosarajevo.ba/javni-pozivi/ ), 

2. Potvrda prijave mjesta prebivališta-boravišta (CIPS) za sve članove domaćinstva, ne starija od tri 

(3) mjeseca, 

3. Rodni list djeteta/djece, i rješenje o starateljstvu, ukoliko prijavu na javni poziv podnosi staratelj 

djeteta/djece, 

4. Potvrda osnovne škole sa školskog područja Općine Novo Sarajevo da se dijete/djeca nalaze na 

redovnom školovanju u školskoj 2020/21 godini, 

5. Potvrda mjesne zajednice ili ovjerena kućna lista o broju članova domaćinstva, ne starija od tri (3) 

mjeseca, 

6. Za roditelje/staratelje i sve punoljetne članove kućnog domaćinstva: za zaposlene: potvrda 

poslodavca o ostvarenim primanjima za mjesec septembar, za nezaposlene: uvjerenje Biroa za 

zapošljavanje Novo Sarajevo, za korisnike penzije: posljednji ček starosne ili invalidske ili 

porodične penzije, te potvrde o ostvarenim primanjima po drugom osnovu, 

7. Potvrda banke ili ugovor o otvorenom tekućem/transakcijskom računu za roditelja/staratelja sa jasno 

naznačenim brojem računa.       

Tražena dokumentacija za prijavu na Javni poziv se predaje u originalu ili ovjerenoj kopiji.  

 

IV NAČIN I ROK PRIJAVLJIVANJA  

Javni poziv će biti objavljen na web stranici Općine Novo Sarajevo, u dnevnim novinama i Oglasnoj 

ploči Općine Novo Sarajevo. Javni poziv ostaje otvoren 10 (deset) dana od dana posljednjeg 

objavljivanja u dnevnim novinama. Nepotpune i neblagovremene prijave se neće razmatrati. Lista 

aplikanata koji su ispunili  uslove i lista aplikanata koji ne ispune uslove sa obrazloženjem bit će 

objavljene na općinskoj web stranici.  

Prijave sa naznakom za „Javni poziv za subvencioniranje troškova kupovine školskih udžbenika za 

učenike osnovnih škola sa školskih područja Općine Novo Sarajevo“, podnose se direktno na protokol 

Općine Novo Sarajevo ili poštom na slijedeću adresu: Općina Novo Sarajevo Služba za socijalna 

pitanja, zdravstvo, izbjeglice i raseljena lica, Zmaja od Bosne broj 55, 71 000 Sarajevo, Bosna i 

Hercegovina. 

Dodatne informacije se mogu dobiti pozivom na broj telefona: 033 492 124. 

 

Broj: 15-11-7723/20 

Sarajevo, 09.10.2020. godine 

       OPĆINSKI NAČELNIK 

        Nedžad Koldžo 

 

 


